
Pagpapakilala : 

Nagsabi ang tagapag-akdang si Shaykh Al-Islām Muḥammad bin 

`Abdilwahhāb – kaawaan siya ni Allāh: 

Sa ngalan ni Allāh, ang Napakamaawain, ang Maawain 

Kabilang sa pinakakahanga-hanga sa mga kahanga-hanga at 

pinakamalaki sa mga tanda na nagpapatunay sa kakayahan ni Allāh 

na Haring Paladaig ang Anim na Saligan na nilinaw Niya (napakataas 

Siya) sa isang maliwanag na paglilinaw para sa madla higit sa 

anumang ipinagpapalagay ng mga tagapagpalagay. Pagkatapos 

matapos nito, may nagkamali kaugnay sa mga ito na marami sa mga 

matalino ng Mundo at mga mapag-unawa ng mga anak ni Adan 

maliban sa kaunti. 

Ang Unang Saligan 

Ang pagpapakawagas sa relihiyon para kay Allāh (napakataas 

Siya) – tanging sa Kanya nang walang katambal para sa Kanya – ang 

paglilinaw sa salungat dito na siyang ang pagtatambal kay Allāh, at 

ang pagiging ang pinakamaraming bahagi ng Qur'ān ay kaugnay sa 

paglilinaw ng saligang ito sa sarisaring paraan sa pamamagitan ng 

pananalitang naiintindihan ng pinakatunggak sa madla. Pagkatapos 

yayamang nangyari sa pinakamarami sa Kalipunan [ng Islām] ang 

nangyari, pinalitaw sa kanila ng demonyo ang pagpapakawagas [kay 

Allāh] bilang nasa anyo ng pagmamaliit sa mga taong maayos at 

pagpapakulang sa mga karapatan ng mga ito at pinalitaw pa nito sa 

kanila ang pagtatambal kay Allāh bilang nasa anyo ng pag-ibig sa 

mga taong maayos at mga tagasunod ng mga ito. 

Ang Ikalawang Saligan 

Nag-utos si Allāh ng pagkakaisa sa Relihiyon at sumaway ng 

pagpapakahati-hati rito sapagkat naglilinaw si Allāh nito sa isang 

paglilinaw na nakasisiya, na maiintindihan ng mga madlang-tao. 

Sumaway Siya sa atin na tayo ay maging gaya ng mga nagpakahati-

hati at nagkaiba-iba bago natin kaya napahamak sila. Bumanggit 

Siya na Siya ay nag-utos sa mga Muslim ng pagkakaisa sa Relihiyon 

at sumaway sa kanila laban sa pagpapakahati-hati rito. 

Nakadaragdag dito ng kaliwanagan ang sinambit ng mga dila mula 

sa kahanga-hangang hinahangaan. Pagkatapos ang usapin ay 

humantong sa [punto] na ang pagkahati-hati sa mga saligan ng 

Relihiyon at mga sangay nito ay ang kaalaman at ang pagkaunawa sa 

Relihiyon. Ang pagkakaisa sa Relihiyon ay naging walang nagsasabi 

nito maliban sa isang erehe at isang baliw! 

Ang Ikatlong Saligan 

Tunay na bahagi ito ng kalubusan ng pagkakaisa ang pagdinig at 

ang pagtalima sa sinumang namuno sa atin kahit pa man siya ay 

isang aliping Etyopiyo sapagkat naglinaw si Allāh nito sa isang 

paglilinaw na laganap at nakasasapat sa pamamagitan ng mga anyo 

ng mga uri ng paglilinaw sa batas at sa kahalagahan. Pagkataos ang 

saligang ito ay naging hindi nakikilala sa ganang higit na marami sa 

mga nag-aangkin ng kaalaman kaya papaano na ang pagsasagawa 

rito? 

Ang Ikaapat na Saligan 

Ang paglilinaw sa kaalaman at mga `ālim (maaalam) at sa 

pagkaunawa at mga faqīh (mapag-unawa ng batas) at ang paglilinaw 

sa mga nagpakawangis sa kanila gayong hindi naman kabilang sa 

kanila. Naglinaw nga si Allāh ng saligang ito sa simula ng Kabanatang 

Al-Baqarah mula sa sabi Niya:  

يا  إييََّ ي أُوفي بيعاهْديكُمْ وا ا الَّتِي أانْ عامْتُ عالايْكُمْ واأاوْفُوا بيعاهْدي تِي بُوني يَا بانِي إيسْراائييلا اذكُْرُوا نيعْما  فاارْها

{O mga anak ni Israel, alalahanin ninyo ang biyaya Ko na ibiniyaya 

Ko sa inyo at magpatupad kayo sa kasunduan sa Akin, 

magpapatupad Ako sa kasunduan sa inyo. Sa Akin ay mangilabot 

kayo.} (Qur'ān 2:40) hanggang sa sabi Niya:  

ا  تِي يا يَا بانِي إيسْراائييلا اذكُْرُوا نيعْما   الَّتِي أانْ عامْتُ عالايْكُمْ واأانِيي فاضَّلْتُكُمْ عالاى الْعاالامي

{O mga anak ni Israel, alalahanin ninyo ang biyaya Ko na ibiniyaya 

Ko sa inyo, at na Ako ay nagtangi sa inyo higit sa mga nilalang.} 

(Qur'ān 2:47) Nakadaragdag dito ng kaliwanagan ang tahasang 

binanggit ng Sunnah kaugnay sa maraming malinaw na maliwanag 

na pananalitang ito para sa madlang tunggak. Pagkatapos ito ay 

naging ang pinakakataka-taka sa mga bagay-bagay at ang kaalaman 

at ang pagkaunawa ay naging ang mga bid`ah at ang mga kaligawan. 

Ang mga pinakamabuti sa nasa ganang kanila ay ang pagkamalan 

ang kabulaanan bilang ang katotohanan. Ang kaalaman na 

isinatungkulin ni Allāh (napakataas Siya) sa nilikha at ipinagbunyi 

Niya ay walang bumibigkas nito kundi isang erehe o isang baliw. Ang 

sinumang tumutol dito, umaway rito, at umakda kaugnay sa 

pagbibigay-babala laban dito at pagsaway rito ay naging ang mapag-

unawang maalam. 

Ang Ikalimang Saligan 

Ang paglilinaw ni Allāh (kaluwalhatian sa Kanya) sa mga 

katangkilik Niya at ang pagpapaiba Niya sa pagitan nila at ng mga 

nagpapakawangis sa kanila kabilang sa mga kaaway Niya na mga 

mapagpaimbabaw at mga masasamang-loob. Nakasasapat kaugnay 

rito ang isang talata mula sa Kabanatang Āl `Imrān, ang sabi Niya:  

تُمْ تُيُبُّونا اللََّا  يمٌ قُلْ إينْ كُن ْ ُ غافُورٌ راحي ُ واي اغْفيرْ لاكُمْ ذُنوُباكُمْ وااللََّ   فااتَّبيعُونِي يُُْبيبْكُمُ اللََّ

{Sabihin mo: "Kung kayo ay umiibig kay Allāh, sumunod kayo sa 

akin; iibig sa inyo si Allāh...} (Qur'ān 3:31) ang isang talata mula sa 

Kabanatang Al-Mā'idah, ang sabi Niya:  

يُيُبُّونا  وا هُمْ  يُيُب ُّ بيقاوْمٍ   ُ اللََّ تِي  يَاْ وْفا  فاسا ينيهي  دي عانْ  نْكُمْ  مي ي ارْتادَّ  مانْ  آمانُوا  ينا  الَّذي ا  أاي ُّها نييا  يَا  الْمُؤْمي عالاى  لَّةٍ  أاذي هُ 
بييلي اللََّي والَا يَااافُونا لاوْ  دُونا فِي سا افيريينا يُُااهي زَّةٍ عالاى الْكا عٌ  أاعي ُ وااسي اءُ وااللََّ ئيمٍ ذاليكا فاضْلُ اللََّي يُ ؤْتييهي مانْ ياشا ماةا لَا

 عالييمٌ 

{O mga sumampalataya, ang sinumang tatalikod kabilang sa inyo 

sa relihiyon niya ay papalitan ni Allāh ng mga taong umiibig Siya sa 

kanila at umiibig sila sa Kanya,...} (Qur'ān 5:54) at ang isang talata 

mula sa Kabanatang Yūnus, ang sabi Niya:  

مْ والَا هُمْ يُاْزانوُنا  وْفٌ عالايْهي  أالَا إينَّ أاوْلييااءا اللََّي لَا خا

{Pansinin, tunay na ang mga katangkilik ni Allāh ay walang 

pangamba sa kanila ni sila ay malulungkot.} (Qur'ān 10:62) 

Pagkatapos ang usapin sa ganang higit na marami sa mga nag-

aangkin ng kaalaman, na kabilang daw sa mga tagapagpatnubay ng 

nilikha at mga tagapag-ingat ng Batas, ay umabot sa [punto] na ang 

mga katangkilik [ni Allāh] ay naging hindi raw maiiwasan sa kanila na 

mag-iwan ng pagsunod sa mga sugo at ang sinumang sumunod sa 

mga ito ay hindi raw kabilang sa kanila, naging hindi raw maiiwasan 

na mag-iwan ng pakikibaka saka ang sinumang nakibaka ay hindi 

raw kabilang sa kanila, at naging hindi raw maiiwasan na mag-iwan 

ng pananampalataya at pangingilag magkasala saka ang sinumang 

nangalaga sa pananampalataya at pangingilag magkasala ay hindi 

raw kabilang sa kanila. O Panginoon namin, humihingi kami sa Iyo ng 

paumanhin at pagkapangalaga; tunay na Ikaw ay ang Madinigin sa 

panalangin. 

Ang Ikaanim na Saligan 

Ang pagtugon sa maling akala na inilagay ng demonyo kaugnay sa 

pag-iwan sa Qur'ān at Sunnah at pagsunod sa mga pananaw at mga 

pithayang nagpakahati-hating nagkaiba-iba. [Ang maling akalang] ito 

ay na ang Qur'ān at ang Sunnah daw ay hindi nalalaman maliban ng 

mujtahid muṭlaq (dalubhasa sa Batas ng Islām na malayang 

nakapaghahatol). Ang mujtahid (dalubhasa sa Batas ng Islām) ay ang 

nagtataglay raw ng ganito at gayong mga katangiang baka ang mga 

ito raw ay hindi natatagpuan nang lubusan kina Abū Bakr at `Umar. 

Kaya kung ang tao ay hindi naging ganyan, maglahad siya buhat sa 

Qur'ān at Sunnah ng isang tungkuling tiyakan at walang 

pagsusuliranin hinggil dito. Ang sinumang naghanap daw ng gabay 

mula sa Qur'ān at Sunnah, siya ay isa sa dalawa: isang erehe o isang 

baliw, dahil sa kahirapan ng pag-intindi sa dalawang ito. 

Kaluwalhatian kay Allāh at kalakip ng papuri sa Kanya! Anong dami 

ng paglilinaw ni Allāh (kaluwalhatian sa Kanya) sa batas at sa 

kahalagahan, at sa paglikha at sa pag-uutos sa pagtugon sa 

isinumpang maling akalang ito ayon sa sarisaring paraang na 

umabot na sa hangganan ng mga kinakailangang pangkalahatang 

[kaalaman] subalit ang higit na marami sa mga tao ay hindi 

nakaaalam.  

إي  وا نوُحٍ  نْ  وامي نْكا  وامي يثااق اهُمْ  مي النَّبيييييا  نا  مي ذْنَا  أاخا إيذْ  يثااقاً وا مي هُمْ  ن ْ مي ذْنَا  واأاخا ابْني مارْيَاا  ى  واعييسا ى  وامُوسا يما  بْ رااهي
ابًً أالييمًا )7غالييظاً ) افيريينا عاذا مْ واأاعادَّ ليلْكا دْقيهي قييا عانْ صي ةا 8( ليياسْأالا الصَّادي ينا آمانُوا اذكُْرُوا نيعْما ا الَّذي ( يَا أاي ُّها

اءاتْ  جا إيذْ  عالايْكُمْ  )اللََّي  يراً  باصي لُونا  ت اعْما بِياا   ُ اللََّ انا  واكا ا  ت اراوْها  ْ لَا واجُنُودًا  رييًُا  مْ  عالايْهي لْناا  فاأارْسا جُنُودٌ  إيذْ  9كُمْ   )
واتاظنُُّو  را  الْاْنااجي الْقُلُوبُ  واب الاغاتي  الْْابْصاارُ  زااغاتي  إيذْ  وا نْكُمْ  مي لا  أاسْفا نْ  وامي ف اوْقيكُمْ  نْ  مي اءُوكُمْ  للََّي جا بًي الظُّنُونَا  نا   

يدًا 10) دي نُونا وازلُْزيلُوا زيلْزاالًَ شا  ( هُنااليكا ابْ تُلييا الْمُؤْمي

{Talaga ngang nagkatotoo ang sabi sa higit na marami sa kanila, 

kaya sila ay hindi sumasampalataya. Tunay na Kami ay naglagay sa 

mga leeg nila ng mga kulyar saka ang mga ito ay hanggang sa mga 

baba nila, kaya sila ay mga pinatitingala. Naglagay Kami sa harapan 

nila ng isang sagabal at sa likuran nila ng isang sagabal, saka 

bumalot Kami sa kanila kaya sila ay hindi nakakikita. Magkapantay 

sa kanila na nagbabala ka man sa kanila o hindi ka nagbabala sa 

kanila: hindi sila sumasampalataya. Makapagbabala ka lamang sa 

sinumang sumunod sa paalaala at natakot sa Napakamaawain nang 

nakalingid. Kaya magbalita ka ng nakagagalak sa kanya hinggil sa 

isang kapatawaran at isang pabuyang marangal.} (Qur'ān 33:7-11) 

Ito ang wakas. Ang papuri ay ukol kay Allāh, ang Panginoon ng 

mga nilalang. Basbasan ni Allāh ang Pinuno nating si Muḥammad, 

ang mag-anak nito, at ang mga Kasamahan nito, at pangalagaan 

Niya nang maraming pangangalaga hanggang sa Araw ng 

Pagtutumbas. 

